
КОМИ РЕСПУБЛИКАСА ЙÖЗЛЫ ОТСÖГ СЕТАН АГЕНТСТВО ЙЫЛЫСЬ ПОЛОЖЕНИЕ
Панас

Коми Республикаса йöзлы отсöг сетан агентство лоö Коми Республикаса олöмö пöртысь власьт органöн, кодi олöмö пöртö йöзлы отсöг сетан юкöнын удж государственнöй политика лöсьöдöм кузя, нормативно-правовöй веськöдлöм кузя, государственнöй услугаяс котыртöм кузя, тшöтш и Коми Республикаын йöзлы социальнöй гарантияяс сетöм кузя, мый индöма Россия Федерацияса законодательствоöн да Коми Республикаса законодательствоöн, йöзöс социальнöя могмöдöм кузя, а сідзжö Коми Республика мутасын опека да попечительство юкöнын удж котыртöм кузя. 

Агентстволöн медшöр могъяс

Коми Республикаын йöзлы отсöг сетан система уджöдöм;
Коми Республика социальнöя сöвмöдан öтувъя мытшöдъяс решайтöм кузя государственнöй политика олöмö пöртöм;

Коми Республикаын йöзлы социальнöй гарантияяс сетöм, мый индöма Россия Федерацияса законодательствоöн да Коми Республикаса законодательствоöн;
социальнöй отсöг сетöм олöма гражданалы да вермытöмъяслы, пикö воöм гражданалы, сы лыдын бать-мамтöм челядьлы, эновтöм челядьлы, бать-мам дöзьöртöг кольöм челядьлы, уджвывса ветеранъяслы, йöзлы, кодъяс уджалiсны 1941-1945 воясын Айму вöсна тыш кадö тылын, челядя семьяяслы (сы лыдын уна челядя семьяяслы), политическöй репрессия улö веськавлöмаяслы, а сiдзжö государствосянь социальнöй отсöг сетöм гöля олысь гражданалы, социальнöй доръян мераяс мукöд категория гражданалы сетöм Коми Республикаса законодательство да Россия Федерацияса законодательство серти Россия Федерация субъектъяслöн государственнöй власьт органъяслы федеральнöй оланпасъясöн индöм социальнöя доръян мераяс сетöм кузя Россия Федерацияöн вуджöдöм полномочиеяс юкöнын; 

Коми Республикаын олысьясöс социальнöя могмöдöм;
Коми Республика мутасын опека да попечительство юкöнын удж котыртöм.

Агентстволöн медшöр удж

Агентстволы сылы урчитöм могъяс серти колö вöчны татшöм медшöр удж:

збыльмöдны Коми Республикаса олöмö пöртысь власьт органкöд öттшöтш Коми Республикаын йöзлы отсöг сетан öтувъя мытшöдъяс решитöм кузя государственнöй политика;
видзöдны Коми Республикаын йöзлы социальнöй отсöг, социальнöй гарантияяс, государствосянь отсöг сетöм, олысьясöс социальнöя могмöдöм бöрся; 

индöм ногöн компенсируйтны Ылі Войвыв районъясысь мунысь гражданалы, сы лыдын Ылі Войвыв районъяс социальнöя реструктурируйтан Пилотнöй проектын участвуйтысьяслы транспорт рöскод;

вöчны законодательство серти мукöд удж.


